
JAIETAKO ALTXORRA

Aste Nagusiko egitarau ofiziala
bihar hasiko da, baina badira
hirian bihar arte itxaroteko
prest ez daudenak: Piratak.
Gaur hasiko dira Donostiako

Donostiako Piratek aurten ere jai egitaraua antolatu dute; berriro ere 
txupinazoa, kontzertua, abordatzea eta jolasak izango dira jaietako altxorra

Iaz eginiko piraten bazkariaren irudia. IMANOL OTEGI / ARGAZKI PRESS

Piratek antolatutako Aste Na-
gusiko ekitaldiak, eta indartsu
hasiko da, gainera. Kaian pira-
ten zina egin eta txupina-
zoa bota ondoren, kontzertua

izango da Trinitate plazan,
20:30etik aurrera.

Garai bateko piraten mo-
duan, agintariekin arazotxoren
bat izan dute, baina azkenean,

guztia konpondu da, eta arazo-
rik gabe egin ahal izango dituz-
te iragarritako ekitaldi guztiak.
Piratak pozik daude azkenean
dena bide onetik joan delako.

Esperantza badute Piratek,
eta aurten gauzak ongi joaten
bazaizkie datorren urtean au-
rrerapausoak emateko gogoz
daude.

8 irutxuloko hitza
LARUNBATA, 2005eko abuztuaren 13a ASTE NAGUSIA�Donostiako Piratak

Donostiak badu gobernadorea

Jakina da Karibe inguruetako pira-
ten etsai porrokatuenak Europa
zaharreko metropoliak ordezka-

tzen zituzten gobernadoreak zirela. Es-
klabutzaren eta jazarpenaren bidez, pi-
ratek baino altxor eta diru gehiago pol-
tsikoratzen zuten kolonien administra-
zioa gidatzen zutenek.Ozeanoaren alde
honetan, berriz, inperio nagusien ar-
madak saihestu edo haiekin elkarlan
itunak hitzartu behar izaten ziren.

Donostiak badu egun gobernadorea,
eta pirata filmetan bezala, ez dagokion
altxorra maltzurkeriaz lapurtu du:
jaiak, alegia. Donostiarroi, guztion Aste
Nagusian, irudizko duguna antolatzeko
eta ospatzeko aukera debekatu ziguten

IIRRIITTZZIIAA�EKAIN ORMAZABAL (DONOSTIAKO PIRATAK)

eta oraindik programa bakarra aurkez-
ten digute: ofiziala. Eskaintzari buruzko
iritzia eman gabe, aukera desberdinen
eskubidea aldarrikatzen dugu. Azken
urteetan antolatutako ekimenen arra-
kastak argi utzi du eskaria donostiar
askorena ere badela.

Garaian garaiko agintariek beraien
ekarpena egin diote jaiak herrikoitzeko
dinamikaren zanpaketari. Poliziari
gune herrikoiei erasotzeko agindua
eman, txosnak kendu eta lapurtu, barri-
kada administratiboak,...Oraingo go-
bernadoreak ere oztopo eta debekuak
ditu lagun.1988an Kaia,1992n Fotogra-
fika, 2005ean Trinitate enparantza...
Zein arazo duzue?

XVI.mendeko agintarien bide beretik
zoazte orain ere. Izan ere, orduan eus-
kal piraten hainbat ohitura debekatu zi-
tuzten,deabruarenak zirela aitzakiatzat
jarriz.

Guk ohitura horietako bat guregana-
tu dugu. Donostiako piraten zina. Eta
gustura egongo ginateke agintariek eta
baita gobernadoreak berak ere, itsaso-
aren laguntasuna eskatzeko burutzen
dugun ekimenean gurekin batera parte
hartuko balute. Gu pozik geundeke Do-
nostia abordatu beharrean Donostiara
etorriko bagina. Baldintza bakarra he-
rri antolaketa ardatz izango duen jai
gune baten kudeaketa ahalbidetzea li-
tzateke. Udalak ikuskizun ugari antola-

tzeko baliabideak ditu; guk jaia izaera
propio eta herrikoiz bustitzeko prestu-
tasuna aurkezten dugu.

Elkarlanik ezean, oztopoak oztopo,
debekuak debeku, dagokigun altxorra-
ren zatia eskuratzeko lanean jarraituko
dugu. Jaien altxorra lapurtu eta pre-
goietatik kanpo utziz, pirata izatera be-
hartu gaituzte. Harrotasunez onartu
ere. Gure hiriari dagokion eta inoiz kon-
tatzen ez den historiako pasarte ga-
rrantzitsuenetariko batek pirata eta
kortsarioekin lotura estua du. Honakoa
da gure iraganeko nortasun galdua eta
honi eutsi diogu.

Amaitzeko, aurtengo Aste Nagusia
ametsak egi bilakatzeko bidea elkarre-
kin abiatu genuen adiskideei eskaini
nahi genieke. Eli, Joseba, Ima... Zuek bai
Piratak! 

EEGGIITTAARRAAUUAA�

LARUNBATA 13
Egun osoan, auzo guztietan
deialdia.
19:00. Zezenketen aurkako
manifestazioa, Bulebarretik. 
20:00. Jai herrikoien aldeko
zina eta txupinazoa Kaian.
20:30. Kontzertua Trinitate
plazan: Hamlet, S.A. eta Zea
Mays (12 euro).

ASTELEHENA 15
11:00. Baltsak egiteko tartea,
Kaian.
14:00. Bazkari herrikoi eta
pirata, Zuloagan (12 euro).
17:00. Abordatzea, Kaitik
abiatuta.
18:00. Kontxako erlojutik,
udaletxerainoko kalejira eta
ondoren, poteo pirata.

ASTEAZKENA 17
17:00. Herri kirolak eta bertso
saioa izango da, Parte
Zaharrean.

OSTEGUNA 18
17:00. Altxorraren bila jolasa,
Parte Zaharreko kaleetan
barrena.

LARUNBATA 20
Jaien pribatizazioaren aurkako
eguna
19:00. Kontzertua Egiako
Amets-Enea gaztetxean:
Standar BK, Izaera,
Hurakantxabaka eta Sagardole
(doan). 
23:30. Gladys Enea parke
aurretik abiatuta,
manifestazioa eta kalejira. 




